
Nangamso 
Ka NomaHlubi-Koza

SetswanaSetswana

3C

KgatoDinotsheDinotshe



 
Dinotshe

Setswana

Kgato 3C

ISBN: 978-1-77981-542-2 

© 2023 Ulwazi Lwethu African Languages Literacy Project

Mokwadi: Nangamso Ka NomaHlubi-Koza
Moranolodi: Ruth Legae
Motshwantshi: Saskia Swanepool
Thadiso le setshwano: Rock Bottom Graphic & Design

Kgatiso ya ntlha 2023.



Dinotshe

Nangamso Ka NomaHlubi-Koza



2

Botshelo jwa dinotshe bo simolola e le 
mae. Mae a a thuthuga, a fetoge go nna 
dibokwana mme kwa bofelong e nne 
dinotshi.

Dinotshi ke ditshenekegi tse di 
matlhagatlhaga. Di na le mmala o o 
serolwananyana le mapanta a a borokwa. 

Mebele ya dinotshi e arogantswe gararo; 
tlhogo, sehuba le mpa. 

Di na le matlho a matlhano. A mabedi a ona 
a magolo. Di na le maoto a le marataro. 

Maoto a, a dira ditiro di le dintsi jaaka 
go phepafatsa dinakana tsa tsona, go 
ngaparela dilwana le go bona matute.

Go na le mefuta e le mentsi ya dinotshi. 
Tse di tlwaelegileng thata ke tsa mamepe. 
Dinotshi tsa mamempe, ke tsona fela 
ditshenekegi tse di direlang batho dijo. 
Di dula ka ditlhopha (dikolone) tse di 
akaretsang le Kgosigadi. 

Dinotshi di rata go nna gaufi le dijalo le 
ditseshe. Mafelo a, a akaretsa ditshingwana, 
mafulo a matala le dikgwa. Di rata go dula 
mo go nang le malomo a mantsi.



6

Kgosigadi ya tsona e beela mae a mantsi. 
Ka jalo, e oketsa palo ya dinotshe. Dinotshe 
di na le matlhagatlhaga go dira mamepe. 
Dinotshi tse di dirang di phepafatsa lefelo la 
dinotshi, go kokoanya  mmudula le tswina. Di 
dira jalo go fepa setlhopha (kolone).

Dinotshi tsa mamepe di buisana ka go bina. 
Fa di bona malomo a mantsi, di laletsa 
dinotshi tse dingwe ka go bina. Se, ke ka 
ntlha ya gore malomo ke motswedi wa tswina 
ya tsona.

Dinotshi di na mosola thata mo go bolokeng 
tikologo ka go thusa dijalo go gola. Fa 
dinotshi di ntse di ja tswina, di kokoanya 
mmudula go o isa gae. Dinotshi di rwala 
mmudula ka maoto le mmele wa tsona go 
tloga mo lelomong le lengwe go ya go le 
lengwe.

Mo tseleng mmudula o a wa. Se se dira gore 
malomo a mele mo mafelong a mantsi.

MAMEPE

Fa di fitlha gae, di dirisa mmudula le tswina 
e di e rweleng mo mpeng go dira mamepe. 
Dinotshe ke tsona fela ditshenekegi tse ditse 
di direlang batho dijo. Mamepe a na le tswina 
e bile a monate thata. Ka dinako dingwe a 
dirisiwa jaaka sukiri. A dirisiwa gape go fapha 
dintho ka go di tshasa ka ona.

Fa re bona dinotshi di fofa, re gakologelwe 
gore di re direla mamepe le go jala malomo.

